
 

 
 
ᑐᓴᕋᑦᓴᖅ 

ᑐᓴᕐᑕᐅᓴᐅᑎᒋᒋᒐᓕᒃ 
 
ᐃᓕᒌᑦ ᓄᓇᕕᒃ-ᑯᐯᒃ ᑲᑎᓚᖓᔪᑦ ᓄᓇᓕᒻᒧᑦ ᖃᓂᔮᕈᑕᐅᓚᖓᓗᑎᒃ ᐊᐅᓪᓚᓯᑉᐸᑕ  
ᒫᑦ-ᓲᒧᑦ 2024-ᒥ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓕᐊᕐᓗᑎᒃ ᐊᓛᔅᑲᒥ  

 
ᑰᑦᔪᐊᖅ, ᑯᐯᒃ ᒫᑦᔨ 5, 2024 — ᑎᑭᐅᕐᖃᑐᑦ ᑰᑦᔪᐊᕌᐱᒻᒥᒃ, ᐃᓄᒃᔪᐊᒥᒃ, ᐊᒻᒪᓗ ᐳᕕᕐᓂᑐᒥᒃ 
ᑕᓯᐅᔭᕐᔪᐊᑉ ᓯᓂᖓᓂ; ᐃᕗᔨᕕᒻᒥᒃ, ᓴᓪᓗᓂᒃ ᐊᒻᒪᓗ ᑲᖏᕐᓱᔪᐊᒥᒃ ᐃᑭᕋᓴᕐᔪᐊᒥ; ᐊᒻᒪᓗ ᑲᖏᕐᓱᒥᒃ, 
ᐊᐅᐸᓗᒻᒥᒃ, ᑰᑦᔪᐊᒥᒃ ᐊᒻᒪᓗ ᑲᖏᕐᓱᐊᓗᒃᔪᐊᒥᒃ ᐅᖓᕙᒥ. ᒫᑦᔨ 8-ᒥ, 60 ᐱᖕᖑᐊᑏᑦ ᐊᒻᒪᓗ 
ᐃᓗᕐᖁᓯᕐᒥᒃ ᑕᑯᓐᓇᑎᑦᓯᔩᑦ ᓇᑭᑐᐃᓐᓇᖅ ᓄᓇᕕᒻᒥ ᓄᓇᓕᓐᓂᒃ ᐱᓯᒪᔪᑦ ᑲᑎᓛᕐᑐᑦ ᑰᑦᔪᐊᒥ ᐃᓕᒌᑦ 
ᖃᓂᔮᕈᑕᐅᓚᖓᑎᓪᓗᒋᑦ ᐊᐅᓪᓚᓚᖓᓕᕐᐸᑕ 2024-ᒥ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓐᓄᑦ ᒪᑕᓄᔅᑲ 
ᓱᓯᑏᓇ ᓇᕐᓴᖓᓂ, ᐊᓛᔅᑲᒥ.   

ᐃᓕᒌᑦ ᓄᓇᕕᒃ-ᑯᐯᒃ (TNQ) ᓄᐃᑕᑦᓯᐊᓛᕐᑐᑦ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓐᓂ, ᑲᔪᓯᓛᕐᑐᓂ 
ᒫᑦᔨ 10-16, 2024-ᒥ. TNQ-ᑯᑦ ᐃᓄᓖᑦ 54-ᓂᒃ ᐱᖕᖑᐊᑎᓂᒃ ᐊᒻᒪᓗ 6-ᓂᒃ ᐃᓗᕐᖁᓯᕐᒥᒃ 
ᑕᑯᑎᑦᓯᔨᓂᒃ; ᓴᐳᒻᒥᔨᖃᕐᑎᓗᒋᑦ 11-ᓂᒃ ᓴᖑᐊᑦᓯᔨᓂᒃ, 2-ᓂᒃ ᐃᓗᕐᖁᓯᕐᓯᐅᑎᓂᒃ ᑲᒪᔩᓐᓂᒃ ᐊᒻᒪᓗ 8-
ᓂᒃ ᐊᐅᓪᓚᓯᒪᔪᑦ ᐱᓇᓱᑦᑎᖏᓐᓂᒃ.  

ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕇᑦ ᐊᕐᕌᒎᒃ ᒪᕐᕈᑕᒫᑦ, ᓄᓇᖕᖑᐊᖑᓕᕇᓄᑦ ᓯᓚᕐᔪᐊᑉ ᐅᑭᐅᕐᑕᑐᖓᓂ 
ᐱᖕᖑᐊᓕᐅᑎᒍᑕᐅᔪᓲᖑᕗᑦ ᑕᕐᕋᒥᐅᓄᑦ ᐅᑭᐅᕐᑕᑐᒥᐅᓄᓪᓗ ᐱᖕᖑᐊᑎᓄᑦ. ᐱᖕᖑᐊᓂᒻᒪᕇᑦ 
ᑲᑎᕐᓱᐃᒍᑕᐅᓚᖓᔪᑦ 4,000 ᐅᖓᑖᓃᑦᑐᓂᒃ ᐱᖕᖑᐊᑎᓂᒃ ᐳᓛᕆᐊᕐᑐᓂᓪᓗ ᐱᓯᒪᔪᓂᒃ ᓇᑭᑐᐃᓐᓇᖅ 
ᐊᓛᔅᑲᒥᒃ, ᓄᓇᑦᓯᐊᒥᒃ, ᔫᑳᓐ, ᓄᓇᕗᑦ, ᑲᓛᓖᑦ ᓄᓈᑦ (ᐊᑯᑭᑦᑐᖅ), ᐊᓪᐴᑕᐅᑉ ᑕᕐᕋᖓᓂᒃ, ᓵᑉᒥᒥᒃ (ᕕᓐᓚᓐᑦ, 
ᓄᐊᒍᐁ ᐊᒻᒪᓗ ᓯᒍᐃᑕᓐ ᑕᕐᕋᕙᓯᖓᓂ), ᐊᒻᒪᓗ, ᐳᐃᒍᕐᓂᐊᓇᒍ, ᓄᓇᕕᒻᒥᒃ.   

ᑖᒃᑯᐊ 16-ᕕᒍᑕᐅᓕᕐᑐᑦ TNQ-ᑯᑦ ᐱᖕᖑᐊᑎᖏᑦᑕ ᐃᓚᐅᓂᖓᓄᑦ ᐅᑭᐅᕐᑕᑐᒥ ᐅᑭᐅᒃᑯᑦ 
ᐱᖕᖑᐊᓂᒻᒪᕆᓐᓂ, ᐱᓕᐅᑎᖃᑕᐅᑎᓪᓗᒋᑦ ᑕᓪᓕᒪᓂ ᐱᖕᖑᐊᓂᕐᓂ: ᐅᑭᐅᕐᑕᑐᒥᐅᑎᑐᑦ ᐱᖕᖑᐊᓃᑦ, 
ᐸᑦᒥᓐᑕᓐ, ᑎᓃ ᐱᖕᖑᐊᕈᓯᖏᑦ, ᓵᒥ ᐸᑦᑕᓂᖅ ᐊᒻᒪᓗ ᑕᓪᓗᕈᑎᓄᑦ ᓱᑲᓕᐅᑎᓂᖅ. ᓄᓇᕕᐅᑉ ᐃᓗᕐᖁᓯᕐᒥᒃ 
ᑕᑯᓐᓇᑎᑦᓯᔨᖏᑦ ᐱᓯᒪᑦᓱᔪᑦ ᓯᕿᓂᒃᑯᑦ (ᓄᓇᕕᒻᒥ ᐱᓯᑎᐅᓵᕐᑏᑦ) ᑕᑯᓐᓇᖑᐊᕐᑎᓯᔨᖏᓐᓂᒃ. 

TNQ-ᑯᑦ ᐃᑲᔪᕐᑕᐅᕗᑦ ᑮᓇᐅᔭᑎᒍᑦ ᐱᓪᓗᑯᒋᐊᓕᑎᒍᓪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ (KRG), ᒪᑭᕝᕕᒧᑦ, 
ᑯᐯᒃᑯᑦ ᑲᕙᒪᖓᓄᑦ ᐊᒻᒪᓗ ᐃᓱᒪᒃᑯᓄᑦ. 

KRG-ᑯᑦ ᓄᓇᕕᒻᒥᐅᓕᒫᓂᒃ ᐃᑲᔪᕐᑐᖁᔨᕗᑦ ᐃᓕᒌᓂᒃ, ᑕᑯᓐᓇᐅᒐᖃᕐᑕᓗᑎᒃ ᐱᖕᖑᐊᓕᕐᐸᑕ, ᐊᒻᒪᓗ 
ᑎᑭᑎᑦᓯᖃᑦᑕᓗᑎᒃ ᑲᑦᓱᙰᓕᓭᒍᑎᒥᓂᒃ ᐃᓄᐃᑦ ᑐᓴᐅᒪᒍᑎᖏᑦ ᐊᕐᖁᑎᒋᓗᒋᑦ ᐅᕘᓇ 
@TeamNunavikQuebec 

ᐅᖃᕐᑕᐅᔪᖅ: 

“ᐱᔪᕆᐅᑎᖃᓪᓗᑐᕐᖁᖓ ᐱᖕᖑᐊᑎᑦᑎᓂᒃ ᐊᒻᒪᓗ ᑕᑯᓐᓇᐅᒐᕐᑎᓯᔨᑦᑎᓂᒃ ᓵᓚᖃᕐᓯᒪᒻᒪᑕ ᐊᒥᓱᓂᒃ 
ᐊᕝᕕᐊᓗᑕᕐᓂᒃ ᐊᐅᓪᓚᕈᓐᓇᓛᕋᒥᒃ ᒫᑦ-ᓲ-ᒥ 202134-ᖑᓕᕐᐸᑦ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓐᓄᑦ 
ᐊᓛᔅᑲᒥ. ᑕᐯᕐᓇᓯᐊᕐᑐᑦ ᐃᑦᔪᐊᕋᑦᓴᐊᖑᑦᓱᑎᒃ ᐊᓯᒥᓄᑦ ᐃᓄᓐᓄᑦ ᐃᓅᓱᑦᑐᓄᑦ, ᓱᕐᖁᐃᕈᑕᐅᑦᓱᑎᓪᓗ 
ᓄᓇᕕᒻᒥᐅᑦ ᐱᒍᓐᓇᓂᖓᓄᑦ ᑲᑐᑦᔨᓱᑕ ᐱᓇᓱᐊᓕᕋᑦᑕ ᐊᒻᒪᓗ ᐃᓱᒪᑦᑎᓂᒃ, ᓄᑭᑦᑎᓂᓗ ᐊᒻᒪᓗ 
ᐱᓯᑎᐅᒍᑎᑦᑎᓂᒃ ᐊᑐᓯᑐᐊᕋᑦᑕ ᐱᓇᓱᐊᕐᑕᑎᓐᓄᑦ. ᐊᑌ ᓄᓇᕕᒃ ᐊᑌ!” 

       ̶  ᕿᓪᑕ ᓯᓅᐹᓪ, ᐃᑦᓯᕙᐅᑕᖅ, KRG 

________ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑐᓂᔨᕗᖅ ᓱᓇᒥᑦᑐᓂᒃ ᐃᓄᓕᒫᓂᒃ ᐱᒍᑦᔨᒍᑎᓂᒃ ᓄᓇᕕᒻᒥᐅᓄᑦ ᔦᒻᔅ ᐯᒥ ᐊᒻᒪᓗ ᑯᐯᒃ 
ᑕᑉᕋᖓᓂ ᐊᖏᖃᑎᒌᓐᓂᐅᑉ ᐊᑖᒍᑦ (1978). KRG-ᑯᑦ ᐊᐅᓚᑦᑕᐅᔪᑦ 17-ᓄᑦ ᑲᑎᒪᔨᓄᑦ ᐃᓄᖃᕐᑎᓗᒋᑦ ᓂᕈᐊᕐᑕᐅᓯᒪᔪᓂᒃ 



ᑲᕙᒫᐱᓐᓄᑦ ᑭᒡᒐᑐᕐᑎᓂᒃ ᓄᓇᕕᐅᑉ ᓄᓇᓕᖏᓐᓂ 14-ᓂ, ᓂᕈᐊᕐᑕᐅᓯᒪᔪᒥᒃ ᐃᑦᓯᕙᐅᑕᒥᒃ ᐊᒻᒪᓗ ᐃᑦᓯᕙᐅᑕᐅᑉ 
ᑐᖓᓕᐊᓂᒃ ,ᐊᒻᒪᓗ ᐊᖓᔪᕐᖄᒥᒃ ᓇᔅᑳᐱᒃᑯᑦ ᓄᓇᖃᕐᖄᓯᒪᔪᑦ ᓄᓇᕐᔪᐊᖓᓂ ᑳᒍᐊᒍᐊᑦᓯᑲᒪᒃᒥ.  

ᐅᖃᕐᕕᓴᖅ: Rocio Valencia / KRG Communications / Tel: 819-964-2961, ext. 2383 / 
media@krg.ca 


